
কৈত দিবে লাগায় তাহাক নজানয়।

সেহি সময়তে বুঢ়ী চন্দৰী গৈলয়॥

ঢতালত ধান মেলি বুঢ়ী দিয়া আছে।

হাতে সন্মাৰ্জ্জনী লৈয়া তৈকে গৈলা পাছে॥



দেখা ডেকা গিৰি কল্পতৰু দিয়া নাই।

হাতত বাঢ়নি লৈয়া বুলিলেক তাই॥

ঐত লাগি ডেকা গিৰি সিতো বৃক্ষবৰ।

অল্প হাস্য কৰি তেবে মাতিলা শঙ্কৰ॥



আসিলি এথাক আই বৰ কৈলি কাম।

তই হেন উপকাৰী আউৰ কৈত পাম॥

বুঢ়ীৰ বচনে কল্পতৰু বৃক্ষ দিলা।

ৰাম ৰাম গুৰু আদি বিস্ময় মানিলা॥



সবে বোলে বুঢ়ী ইতো কথা পাইলি কৈত।

বৈকুণ্ঠৰ লোক ইতো ছদ্মে আছে ঐত॥

এহি মতে পটে যেবে নাট লেখিলন্ত।

নটুৱা আসিয়া তেবে সাঙ্গ কৰিলন্ত॥



যাৰ যিবা বাহন তাহাক সাজিলন্ত।

মুখবন্ধ কৰি তাৰ ঠোঠ নিৰ্ম্মিলন্ত॥

সভাৰ মাজক এক থান কৈলা যেবে।

ভূঞাঁ সবো তথাত মিলিলা যাই তেবে॥



দিলন্ত শঙ্কৰো মালা কীৰ্ত্তন গাইলন্ত।

নৰোত্তম গুৰু দেবী পূজিবে গৈলন্ত॥

শঙ্কৰে বোলন্ত দেবী পূজা যোগ্য নয়।

ভাৱনা কৰিলে কৃষ্ণ পূজিবে লাগয়॥



ৰামৰাম গুৰুক শঙ্কৰে আদেশিলা।

মূল মন্ত্ৰ উচ্চৰিয়া কৃষ্ণক পূজিলা॥

দেখি সমস্তৰে আনন্দৰ পাৰ নাই।

কৰিলা কীৰ্ত্তিন খোল চয়ক বজাই॥

ব্যৱহাৰৰ চৰ্তাৱলীত বিস্তাৰিত ভাবে চাওক।

